
Diweddariad Dros Dro Aelodau Llais y Goedwig
Hydref 2010



Annwyl aelodau Llais y Goedwig – Croeso cynnes i grwpiau newydd ac unigolion sydd wedi ymuno â rhwydwaith y coedlannau cymunedol yn ddiweddar. Fy enw i yw Chloe Griffiths, ac rwy’n falch fy mod wedi fy mhenodi fel Cydgysylltydd Rhwydwaith Llais y Goedwig.  

Byddaf yn cefnogi’r sefydliad yn ei ddatblygiad ac yn rheoli ei rwydweithio am 18 awr yr wythnos.  Er y byddaf yn dod o hyd i’m traed am yr ychydig wythnosau cyntaf, os hoffech gael unrhyw wybodaeth am yr hyn rydym yn ei wneud, neu os oes gennych syniadau am beth y gallem fod yn ei wneud yn y dyfodol, yn arbennig awgrymiadau ar gyfer pynciau defnyddiol ar gyfer gweithdai, cofiwch gysylltu. 
Gallwch gysylltu â mi drwy e-bost ar chloe.griffiths@llaisygoedwig.org.uk  a thrwy’r ffôn symudol (rhoddir y rhif pan fydd wedi’i sefydlu) neu ar rif y swyddfa a roddir isod, ar ddydd Llun a dydd Mawrth (o 1 Tachwedd). Mae swydd y Cydgysylltydd Rhwydwaith yn cael ei staffio am 18 awr yr wythnos yn unig, felly gadewch neges ar ddyddiau eraill ac fe ddeuaf yn ôl atoch chi.

Swyddfa newydd: Rydym yn falch o ddweud ein bod bellach wedi symud i’n swyddfa newydd yn y Parc Eco ym Machynlleth. Ein cyfeiriad yw:

Uned 6 Parc Eco Dyfi 

Machynlleth

Powys

SY20 8AX 				Rhif ffôn:  0845 456 0342

Digwyddiadau i ddod
[bookmark: _GoBack]Mae’r Bwrdd eisoes yn cynllunio’r gweithdy nesaf y byddwn yn ei gynnal ar y cyd â chyfarfod Cyffredinol Blynyddol  LlyG sydd i fod i gael ei gynnal ar 11 a 12 Mawrth 2011, felly cadwch y dyddiad yn rhydd. Y pwnc fydd ‘Cyllid Cynaliadwy’, mewn lleoliad i’w benderfynu. 

Dylai’r lleoliad allu derbyn hyd at 60 o bobl, bod yn agos at gludiant cyhoeddus neu foth cludiant lle gellir trefnu bysiau, a bod yn agos at lety i’r rhai sy’n teithio o bob rhan o Gymru. 

Rydym wedi derbyn rhai cynigion gan grwpiau sy’n fodlon gwesteio digwyddiadau a chynnig siaradwyr ond byddem yn annog unrhyw un a fyddai’n barod i westeio’r digwyddiad neu gynnig rhannu eu hagweddau at gyllid i roi gwybod i ni. 



Astudiaethau Achos Comisiynu LlyG
O dan brosiect y Comisiwn Coedwigaeth mae LlyG yn comisiynu pump o astudiaethau achos ac mae ganddo £500 ar gyfer pob grŵp sy’n barod i rannu eu profiadau i eraill ddysgu oddi wrthynt. Dylai’r astudiaethau achos gael eu paratoi mewn ffurf gyffredin (a fydd ar gael yn fuan) a gallwn gynnig cymorth i roi eich gwybodaeth at ei gilydd. 
Mae hwn yn gyfle gwych i fyfyrio ar a rhannu’r hyn rydych wedi’i ddysgu.  Ble mae eich grŵp chi wedi cyrraedd?  O ble wnaethoch chi ddechrau?  Sut wnaethoch chi dyfu?  Beth yw eich cynlluniau ar gyfer y dyfodol?  Os oes gennych rai gwersi yr ydych wedi’u dysgu i’w rhannu, hoffem glywed amdanynt a gallwch seilio hyn ar y grŵp cymunedol yn gyfan gwbl neu ar brosiectau penodol y mae’r grŵp wedi’u cynnal. 
Hyd yma mae dau grŵp wedi dod ymlaen i baratoi astudiaethau achos ac rydym yn chwilio am dri arall.

Yn eisiau:  Cyfarwyddwyr newydd:
Fedrech chi roi eich doniau ar waith i helpu Llais y Goedwig i dyfu?  Ydych chi’n frwd o blaid cymunedau a choedlannau yng Nghymru a sut y gallant ateb y gofynion ar ein cymdeithas yn y dyfodol? Ydych chi’n dymuno helpu i godi proffil ymgysylltiad cymunedol gydag adnoddau coedlannau? Ydych chi’n dymuno helpu i greu cyfleoedd cynaliadwy ar gyfer gweithredu cymunedol?

Os oes gennych chi sgil y gallech ei gynnig, fel marchnata, Cysylltiadau Cyhoeddus, codi arian, ysgrifennu erthyglau, siarad cyhoeddus neu gynhyrchu syniadau, os oes gennych gysylltiadau gwych ac ychydig o oriau i’w sbario'r wythnos, mae’r Bwrdd yn dymuno recriwtio 2-3 o gyfarwyddwyr newydd.  
I gael mwy o wybodaeth edrychwch ar ein gwefan www.llaisygoedwig.org.uk a dewch i gysylltiad.



Yn eisiau:  Cyfieithwyr
Mae Llais y Goedwig hefyd yn dymuno cael cyfieithwyr Cymraeg ar gyfer ei wefan ac ar gyfer y cyhoeddiadau y mae’n bwriadu eu cyhoeddi.  Os gallwch gynhyrchu safon uchel o Gymraeg ysgrifenedig ac y gallech ymateb i geisiadau achlysurol am gyfieithu, rhowch wybod i ni gan nodi eich strwythur prisiau a phryd y byddwch ar gael.  



Cyllid ar gael ar gyfer prosiectau bioamrywiaeth
Efallai yr hoffai aelodau sy’n chwilio am gyllid ar hyn o bryd roi cynnig ar y Rhaglen Bywyd Gwyllt Cymunedol
 (http://www.biglotteryfund.org.uk/prog_community_wildlife

Os hoffech gynnal:
“prosiectau sy’n dod â phobl leol at ei gilydd i ddarganfod, mwynhau neu warchod y bywyd gwyllt yn eu hardal leol.”
Bydd y rhaglen yn talu rhwng £300 a £10,000 ar gyfer prosiectau sydd yn:
1. gwella amgylcheddau gwledig neu drefol i bobl eu mwynhau, er enghraifft drwy:
0. warchod cynefinoedd bywyd gwyllt
0. creu llwybr natur, tro trwy goedlannau neu ardd bywyd gwyllt i bobl ei mwynhau
0. gwella mannau cymunedol naturiol, fel afonydd, pyllau a choedlannau”.

Nid ydynt yn cael digon o geisiadau o Gymru.  Mae’r ffurflen yn weddol syml ac mae gennych tan 24 Tachwedd 2010 i gyflwyno eich cais.

Ymgynghoriad ynghylch y Fframwaith Amgylchedd Naturiol

Ceir ymgynghoriad agored am Fframwaith Amgylchedd Naturiol LlCC sy’n edrych ar yr hyn a elwir yn ddull ecosystem. Mae hyn yn swnio’n gymhleth ond mae’n ymwneud â chynaliadwyedd, bioamrywiaeth a’r hyn sydd ei angen i’w hintegreiddio. 

Mae’r ddogfen ymgynghorol yn 9 tudalen o hyd ac os oes arnom eisiau dyfodol cynaliadwy i Gymru sy’n cynnwys cymunedau a choedlannau dylem gymryd y cyfle hwn i roi gwybod i LlCC sut y gellir gwneud hyn. Mae cyfle i gyflwyno syniadau tan 31 Rhagfyr.

Fel rhan o’r broses o ymgynghori mae’r Comisiwn Coedwigaeth yn cynnal gweithdy ar 8 Rhagfyr o 10am - 3pm yng Nghanolfan Gateway, Amwythig. Os hoffech wybod mwy am y gweithdy cysylltwch â: jane.holloway@forestry.gsi.gov.uk  

Mae’r ddogfen briffio ar gael ar: 
http://wales.gov.uk/consultations/environmentandcountryside/eshlivingwalescons/?lang=en 

Neu galwch Chloe a gallwn anfon copi caled o’r ddogfen ymgynghorol atoch.

